
High Judicial and Prosecutorial Council of Bosnia and Herzegovina





Broj: 11-07-6-190-30/2023

Dana: 06.09.2023. godine        



Na osnovu člana 17. stav 5. i člana 60. stava 6. Zakona o Visokom sudskom i tužilačkom vijeću Bosne i Hercegovine („Službeni glasnik BiH”, br. 25/04, 93/05, 48/07 i 15/08), a u svezi sa čl. 103. i 104. tačka c) Poslovnika Visokog sudskog i tužilačkog vijeća Bosne i Hercegovine („Službeni glasnik BiH“ br. 55/13, 96/13, 46/14, 61/14, 78/14, 27/15, 46/15, 93/16, 48/17, 88/17, 41/18, 64/18, 12/21, 26/21, 35/21, 68/21, 1/22 i 26/23), Visoko sudsko i tužilačko vijeće Bosne i Hercegovine, odlučujući o žalbi tužene S. S. ………………………. izjavljenoj putem punomoćnika M. N. advokata iz Sarajeva i žalbi Ureda disciplinskog tužioca, izjavljenih protiv Odluke Drugostepene disciplinske komisije, broj: 11-07-6-190-25/2023 od 06.07.2023. godine, na temelju člana 60. stava (6) Zakona o Visokom sudskom i tužilačkom vijeću Bosne i Hercegovine, te člana 101. Poslovnika Visokog sudskog i tužilačkog vijeća Bosne i Hercegovine, na sjednici održanoj 06.09.2023. godine, donijelo:
O D L U K U

I. Odbijaju se kao neosnovane žalbe i potvrđuje Odluka Drugostepene disciplinske komisije za tužioce, broj: 11-07-6-190-25/2023 od 06.07.2023. godine.
I. Odluka Vijeća je konačna.

O b r a z l o ž e nj e

Ured disciplinskog tužioca Visokog sudskog i tužilačkog vijeća Bosne i Hercegovine (u daljem tekstu: Ured disciplinskog tužioca/Ured/UDT) je dana 13.07.2022. godine  Prvostepenoj disciplinskoj komisiji Visokog sudskog i tužilačkog savjeta Bosne i Hercegovine, podnio disciplinsku tužbu, broj: UDT DD 012125 22, protiv tužene S. S. .......................... (u daljem tekstu: tužena), zbog disciplinskog prekršaja iz člana 57. tač. 1., 8. i 12.  Zakona o Visokom sudskom i tužilačkom vijeću Bosne i Hercegovine („povreda načela nepristrasnosti“; „nemar ili nepažnja u vršenju službenih dužnosti“ i . „miješanje u postupanje sudije ili tužioca s namjerom opstruiranja ili potcjenjivanja njihovih aktivnosti“).
Nakon provedenog prvostepenog postupka, Prvostepena disciplinska komisija Visokog sudskog i tužilačkog savjeta Bosne i Hercegovine je Odlukom, broj: 11-07-6-190-1/23 od 13.01.2023. godine, tuženu S. S. …………………….oslobodila disciplinske odgovornosti na način da je odbijena disciplinska tužba Ureda disciplinskog tužioca broj: UDT DD 012125 22 od 13.07.2022. godine.

Na navedenu odluku Prvostepene disciplinske komisije i Ured disciplinskog tužioca je blagovremeno izjavio žalbu pobijajući istu zbog pogrešno ili nepotpuno utvrđenog činjeničnog stanja i pogrešne primjene materijalnog prava, s prijedlogom da Drugostepena disciplinska komisija usvoji žalbu, preinači pobijanu odluku i utvrdi disciplinsku odgovornost tužene i izrekne joj disciplinsku mjeru ili ukine pobijanu odluku i vrati Prvostepenoj disciplinskoj komisiji na ponovo postupanje.

Drugostepena disciplinska komisija Visokog sudskog i tužilačkog vijeća Bosne i Hercegovine je odlučujući o navedenoj žalbi UDT-a, Odlukom, broj: 11-07-6-190-4/2023 od 14.02.2023. godine, ddjelimično uvažila žalbu Ureda disciplinskog tužioca, te Odluku Prvostepene disciplinske komisije broj: 11-07-6-190-1/23 od 13.01.2023. godine ukinula u tački a) izreke i predmet vratila Prvostepenoj disciplinskoj komisiji na ponovni postupak u tom dijelu.

U preostalom dijelu žalba je odbijena kao neosnovana i potvrđena Odluka Prvostepene disciplinske komisije, broj: 11-07-6-190-1/23 od 13.01.2023. godine.

Nakon ponovljenog prvostepenog postupka, Prvostepena disciplinska komisija Visokog sudskog i tužilačkog savjeta Bosne i Hercegovine je Odlukom, broj: 11-07-6-190-20/23 od 18.05.2023. godine, tuženu S. S. ……………………….. oglasila odgovornom oglasila odgovornom, za disciplinski prekršaj iz člana 57. tačka 1. Zakona o VSTV BiH „povreda načela nepristrasnosti“, pa je tuženoj u skladu sa čl. 58. i 59. Zakona o Visokom sudskom i tužilačkom vijeću Bosne i Hercegovine,  te u skladu sa Smjernicama za određivanje disciplinskih mjera u disciplinskim postupcima (u daljem tekstu: “Smjernice“), koje je Visoko sudsko i tužilačko vijeće Bosne i Hercegovine usvojilo 08.07.2016. godine za navedeni disciplinski prekršaj izrečena disciplinska mjera Smanjenje plaće za 10% (deset od sto) na period od 3 (tri) mjeseca.


Na navedenu odluku Prvostepene disciplinske komisije žalbu je blagovremeno izjavila tužena S. S. putem svog punomoćnika, pobijajući istu zbog povreda odredaba parničnog postupka, zatim zbog pogrešno ili nepotpuno utvrđenog činjeničnog stanja, te pogrešne primjene materijalnog prava, kao i zbog izrečene disciplinske mjere s prijedlogom da Drugostepena disciplinska komisija žalbu uvaži, preinači pobijanu odluku i odbije disciplinsku tužbu u odnosu na preostalu tačku a) te tužbe.

Drugostepena disciplinska komisija Visokog sudskog i tužilačkog vijeća Bosne i Hercegovine je odlučujući o navedenoj žalbi tužene, Odlukom, broj: 11-07-6-190-25/2023 od 06.07.2023. godine,  djelimično uvažila žalbu te preinačila Odluka Prvostepene disciplinske komisije za tužioce broj: 11-07-6-190-20/23 od 18.05.2023. god. u pogledu izrečene disciplinske mjere na način da je tuženoj za radnje detaljno opisane u izreci Odluke Prvostepene disciplinske komisije za počinjeni disciplinski prekršaj iz člana 57. tačka 1. Zakona o Visokom sudskom i tužilačkom vijeću Bosne i Hercegovine izrekla disciplinsku mjeru Javna opomena.


U preostalom dijelu žalba je odbijena kao neosnovana i potvrđena Odluka Prvostepene disciplinske komisije za tužioce, broj: 11-07-6-190-20/23 od 18.05.2023. god.


Na navedenu odluku Drugostepene disciplinske komisije, punomoćnik tužene S. S. je, Vijeću kao cjelini, blagovremeno izjavio žalbu zbog izrečene disciplinske mjere, s prijedlogom da se pobijana odluka preinači na način da se uvaži žalba na odluku o izrečenoj mjeri te izrekne formalno blažu disciplinsku mjeru pismena opomena koja se javno ne objavljuje. 


Žalbenim navodima se ukazuje da je pri donošenju odluke po ovoj žalbi bitno uzeti u obzir sve okolnosti kao i hronologiju događanja i postupanja u predmetnom disciplinskom postupku počev od dana podnošenja disciplinske tužbe pa dodonošenja pobijane odluke. Pored toga je, za razmatranje ove žalbe neophodno je sagledati sve provedene dokaze jer se svi oni direktno tiču ne samo merituma pobijane odluke (koja ne može biti predmetom ove žalbe) veći i i imaju direktne implikacije na izrečenu disciplinsku mjeru. 


Žalbom se dalje ukazuje na član 59. Zakona o VSTV-u BiH kojim su propisani principi za određivanja mjere, na koje se pobijana odluka poziva, međutim iste ne sagledava u potpunosti u njihovoj cjelovitosti. Žalbom se dalje ukazuje na svaki od navedenih principa za određivanje disciplinske mjere u članu 59. Zakona o VSTV-u BiH. 

Primjerak žalbe punomoćnika tužene je dostavljen UDT-u koji nije dostavio odgovor na žalbu.  

Na navedenu odluku Drugostepene disciplinske komisije, Ured disciplinskog tužioca je, Vijeću kao cjelini, blagovremeno izjavio žalbu zbog izrečene disciplinske mjere, s prijedlogom da Vijeće uvaži žalbu te pobijanu odluku preinači na način da tuženoj izrekne disciplinsku mjeru koju je prethodno izrekla PDK, a koja je strožija i drugačija po vrti od mjere izrečene od strane DDK, te koja slijedi praksu postupanja disciplinskih tijela u ovakvim slučajevima. 


Primjerak žalbe UDT je dostavljen punomoćniku tužene koji je blagovremeno dostavio odgovor na žalbu u kojem predlže da Vijeće kao cijelina izjavljenu žalbu odbaci kao nedozvoljenu ili odbije u cijelosti, te s tim u vezi navodi i razloge. 


Imajući u vidu odredbe članka 60. stavak (6) Zakona o VSTV-u BiH, a u vezi sa odredbama članka 103. Poslovnika VSTV-a BiH, Vijeće kao cjelina je predmetnu odluku ispitivalo samo u dijelu koji se odnosi na izrečenu disciplinsku mjeru i u granicama razloga navedenih u žalbi. 


Razmatrajući žalbe na Odluku Drugostepene disciplinske komisije, Vijeće kao cjelina je nakon uvida u disciplinski spis predmeta, broj: 11-07-6-190/2023 (stari broj: 11-07-6-2457/2022), kao i sveobuhvatne rasprave, odlučilo kao u izreci iz sljedećih razloga:

Vijeće kao cjelina je pobijanu odluku ispitivalo samo u dijelu koji se odnosi na izrečenu disciplinsku mjeru, u granicama istaknutih žalbenih navoda. Vijeće u cijelosti prihvata obrazloženje Drugostepene disciplinske komisije, smatrajući da je izrečena disciplinska mjera, Javna opomena, adekvatna i primjerena prirodi i težini počinjenog disciplinskog prekršaja,  okolnostima izvršenja disciplinskog prekršaja i utvrđenom stepenu disciplinske odgovornosti na strani tužene (eventualni umišljaj), te da će se izrečenom mjerom ostvariti svrha i ciljevi disciplinskog sankcionisanja nosilaca pravosudnih funkcija od strane disciplinskih organa Vijeća, te da će se ovom mjerom postići svrha kažnjavanja, kako specijalne tako i generalne prevencije.

Vijeće kao cjelina ispitalo je pobijanu odluku u vezi sa žalbenim prigovorima te nalazi da je Drugostepena disciplinska komisija pravilno utvrdila sve okolnosti iz člana 59. Zakona o VSTV-u BiH, a koje okolnosti su od značaja za određivanje vrste i visine disciplinske mjere, te njihovim pravilnim vrednovanjem dala im odgovarajući značaj, a sve u vezi sa Smjernicama za određivanje disciplinskih mjera u disciplinskim postupcima (usvojene na sjednici Vijeća 8.7.2016. godine), kada je tuženoj izrečena disciplinska mjera Javna opomena.


Dakle, Drugostepena disciplinska komisija su pravilno utvrdile, kako olakšavajuće tako i otežavajuće okolnosti na strani tuženog i dala im odgovarajući značaj, te joj je izrekla odgovarajuću disciplinsku mjeru, uzimajući u obzir sve okolnosti konkretnog slučaja, a koje razloge u cijelosti prihvata i Vijeće kao cjelina.


Shodno navedenom Vijeće cijeni neosnovani i žalbene razloge Ureda disciplinskog tužioca, imajući u vidu da je Drugostepena disciplinska komisija pravilno cijenila sve principe za određivanje disciplinskih mjera iz člana 59. Zakona o VSTV-u BiH, pravilno primijenila Smjernice za određivanje disciplinskih mjera, te u vezi s tim dala adekvatno i jasno obrazloženje kada je tuženoj izrekla disciplinsku mjeru javne opomene. 


Iz navedenih razloga, Vijeće kao cjelina nalazi da su neosnovane žalbe tužene i Ureda disciplinskog tužioca, radi čega su iste odbijene i slijedom toga odlučeno je kao u izreci ove odluke.                                                




U skladu sa članom 103. stava 5. Poslovnika VSTV-a BiH, ova odluka Vijeća je konačna.

		  Halil Lagumdžija

